
Mikudagur 21. november 2012 ·  Nr. 13610 Sosialurin Hugskot og viðmerkingar – send sms til 225000

Eirikur Lindenskov

Um vit taka valúrslitið í 
Tórshavnar kommunu og 
reinsa allar atkvøðurnar 
hjá monnunum burt­
ur – eisini tær hjá Heðini 
Mortensen í Javnaðar­
flokkinum, so hevði Javn­
aðarflokkurin kortini 
verið greiður vinnari av 
valinum.

Kvinnurnar í Javnað­
arflokkinum fingu til­
samans 1245 atkvøður. 
Javnaðarflokkurin hevði 
fingið seks umboð í bý­
ráðið.

Tjóðveldi hevði eisini 
fingið eitt sera gott val, 
um bara atkvøðurnar hjá 
kvinnunum taldu við. 
Flokkurin hevði fingið 
1021 atkvøður. Tjóðveldi 
hevði fingið fimm umboð 
í býráðið.

Fólkaflokkurin hevði 
fingið eitt katastrofuval, 
um bara kvinnuligu at­
kvøðurnar taldu við. Tí 
kvinnurnar í Fólkaflokki­
num fingu bara tilsamans 
115 atkvøður, og flokkurin 
hevði einki umboð fingið 
í býráðið. 

Framsókn hevði fingið 
eina góða byrjan í kom­
munalpolitikki í høvuðs­

staðnum, um bara tær 
kvinnuligu atkvøðurnar 
taldu við – og eitt umboð 
í býráðið.

Sambandsflokkurin 
hevði havt nøkulunda 
somu undirtøku sum nú, 
hann hevði 206 kvinnuat­
kvøður, sum er nóg mikið 
til ein sess í Tórshavnar 
býráð.

Um bara 
kvinnuatkvøðurnar 
taldu, so vóru 
býráðslimirnir 
verið hesir:
Javnaðarflokkurin:
1. Bjørghild Djurhuus
2. Helena Dam á Neystabø
3. Sigrun Mohr
4. Elin Lindenskov
5. Halla Samuelsen
6. Maria Hammer Olsen

Tjóðveldi:
1. Marin Katrina Frýdal
2. Andrea Heindriksdóttir
3. Marja L. Gjógvará
4. Hallbjørg Lamhauge
5. Elin N. W. Tausen

Framsókn:
1. Ruth Vang

Sambandsflokkurin:
Anja Rein

Eirikur Lindenskov

Hyggja vit eftir, hvussu upp­
stillingin er skipað, har besta 
javnstøðan er millum kynini, 
so eru tað kommunurnar, 
har politisku flokkarnir 
stilla upp, sum eru best til 
javnstøðu. 

Hetta skal ikki fatast sum 
nøkur vísindalig staðfesting, 
tí sjálvandi kunnu onnur 
viðurskifti í Havn og í Klaks­
vík gera, at kynsbýtið verð­
ur javnari. Men vit kunnu 
staðfesta, at javnasta býtið 

millum kynini er í Tórshavn­
ar býráð, har seks kvinnur og 
sjey menn manna býráðið. 
Javnari fær tað ikki verið.

Men í Klaksvík eru býtið 
eisini so javnt, sum tað kann 
vera. Har eru fimm kvinnur 
og seks menn í býraðnum. 
Prosentbýtið í Havn sær 
penari út, tí har eru fleiri 
umboð. Men tá kommunu­
stýrið hava ólíka tal av lim­
um, so verður nærmasta 
kynsbýtið, har eitt fólk er á 
muni. 

Tvøroyrar kommuna, 

sum eisini er á listanum yvir 
kommunur við bestu javn­
støðu, hevur eisini floks­
politiska uppstilling - tó at 
bert tveir politiskir flokkar 
stillaðu upp flokspolitiskt, 
Javnaðarflokkurin og Fólka­
flokkurin.

Hinar báðar kommu­
nurnar, sum hava floks­
politiska uppstilling, eru 
Eysturkommuna og Vágs 
kommuna. Hesar eru millum 
tær kommunur, sum vit hava 
bólkað at hava »hampuliga 
javnstøðu«.

Tað kann undra, at nakrar 
stórar kommunur eru, sum 
hava beinleiðis vánaliga 
javnstøðu. Teirra millum 
eru stórar kommunur sum 
Runavíkar kommuna, Fugla­
fjarðar kommuna, Vága kom­
muna, Sunda kommuna og 
aðrar.

So kunnu vit eisini stað­
festa, at tey 458 fólkini, sum 
vóru á vali í Hvalbiar kom­
munu, tey 347 sum vóru á 
vali í Sands kommunu, tey 
274, sum vóru á vali í Sumbi­
ar kommunu og tey 208 sum 
vóru á vali í Viðareiðis kom­
munu – ikki valdu eitt ein­
asta konufólk í bygdarráðið, 
men heldur 24 mannfólk. 

Politiskir flokkar hava 
eina øðrvísi tilgongd til upp­
stilling, men tilvildarligu 
listarnir, sum verða gjørdir 
nógva staðni. Hetta kann 
sjálvandi hava týdning – og 
hevur helst týdning, tá um 
javnstøðu ræður. Ein bet­
ur skipað tilgongd til eina 
uppstilling tekur størri fyri­
lit, enn ein tilvildarlig til­
gongd. Kanska hetta gevur 
fólk og flokkum nakað at 
hugsa um og seta sær við­
komandi spurningin: 

– Eiga politisku flokkarnir 
at stilla upp í øllum størri 
kommunum? 

– Er munur á at reka floks­
politikk á tingi og í landsstýri 
– og í bý- og bygdarráðum?

Vit lata spurningarnar 
standa...

kommunuval

Javnaðar­
flokkur og 
Tjóðveldi eiga 
kvinnurnar
KVINNUR Um bara atkvøðurnar 
hjá kvinnuligu valevnunum 
taldu við á valinum í Havn, 
so høvdu Javnaðarflokkurin 
og Tjóðveldi vunnið stórtPolitisku 

flokkarnir 
duga best
KOMMUNUVAL Javnstøðan millum kynini er 
betri í kommunum, har politisku flokkarnir stilla 
upp. Er tað tekin um, at demokratiska tilgongdin 
til uppstillin er betri í politisku flokkunum?

Listi 	 A	 Nr.	 B	 Nr.	 C	 Nr.	 D	 Nr.	 E	 Nr.	 H	 Nr.	 Framsókn	 Nr.	

Atkvøður	 115		  206	 12	 1245	 1	 171		  1021	 2	 33		  300	 8	

Atkv./2	 58		  103		  623	 3	 86		  511	 4	 17		  150		

Atkv./3	 38		  69		  415	 5	 57		  340	 6	 11		  100		

Atkv./4	 29		  52		  311	 7	 43		  255	 9	 8		  75		

Atkv./5	 23		  41		  249	 10	 34		  204	 13	 7		  60		

Atkv./6	 19		  34		  208	 11	 29		  170		  6		  50		

Atkv./7					     178										        

	 Anja Rein	 125	 Bjørghild Djurhuus	 281	 Marin Katrina Frýdal	 415	 Ruth Vang	 118	
			   Helena Dam á Neystabø	 200	 Andrea Heindriksdóttir	 292			 
			   Sigrun Mohr	 181	 Marja L. Gjógvará	 97			 
			   Elin Lindenskov	 178	 Hallbjørg Lamhauge	 76			 
			   Halla Samuelsen	 170	 Elin N. W. Tausen	 71			 
			   Maria Hammer Olsen	 97					   

Útrokning av býráðslimum pr. flokk - bert atkvøður hjá kvinnuligum valevnum í Tórshavn


